Nafarroako Parlamentuko Mahaiak, 2014ko otsailaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Osasunbideko plantillak azken lau urteetan izan duen bilakaerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko otsailaren 10ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduaren babesean, honako galdera hauek egin dizkio Nafarroako Gobernuari, idatziz erantzun diezazkion:

1. Zein da Osasunbidearen plantilla osoaren azken lau urteotako bilakaera, 2010etik 2013ra?

a. Informazio hori xehakaturik emateko eskatzen dugu, hilez hil, langile finkoak eta kontratudunak bereiziz (ordezkapenak, beharrizan berriak, eta abar).

2. Zein izan da, epe horretan berean, Osasunbideko langileek egindako orduen bilakaera?

a. Informazio hori xehakaturik emateko eskatzen dugu, hilez hil, lanaldi arruntak, lanpostuan egon beharreko guardiak eta guardia lokalizatuak bereiziz.

3. Osasun Departamentuak zer aurreikuspen egin du, 2008ko martxoaren 13ko akordioaren berrikuspenean oinarrituta, landaguneetako oinarrizko osasun-laguntza jarraituari eta Osasunbideko langileen lan-baldintzei dagokienez, arestiko parametroak direla-eta? 

